
1.0.1 ARGYMHELLION     
 

A1 – Gofynnir i aelodau’r Pwyllgor graffu ar y wybodaeth a gynhwysir  
         yn y setiau data craidd ar gyfer Awdurdodau Lleol. 

 
 
 
2.0   RHESWM 
 
2.1 Mae Llywodraeth Cymru wedi sefydlu trefn o gyhoeddi setiau data craidd sy’n 

rhoi gwybodaeth am berfformiad addysgol yn erbyn y prif ddangosyddion ac yn 
caniatáu cymharu perfformiad awdurdodau Cymru gyda’i gilydd. 

 
Cyhoeddwyd fersiwn terfynol y setiau data craidd ar gyfer y flwyddyn addysgol 
2012-2013 yn nhymor y gwanwyn 2014. 
 
Mae’r setiau data craidd yn cynnwys y math o wybodaeth y mae aelodau’r 
pwyllgor wedi ei dderbyn yn yr Adroddiad Blynyddol ar Addysg. Yn ogystal 
darperir gwybodaeth ychwanegol mewn meysydd megis cymhariaeth o 
berfformiad bechgyn a merched , a hefyd perfformiad y disgyblion sy’n derbyn 
prydau ysgol di-dâl o’i gymharu â disgyblion eraill. 
 
Mae’r siartiau a welir yn yr atodiad yn dangos: 

 Gwybodaeth am berfformiad cyffredinol ar draws y prif ddangosyddion; 

 Enghraifft o’r math o siart a ddefnyddir i gymharu perfformiad 
awdurdodau; 

 Siartiau yn dangos perfformiad disgyblion sy’n derbyn PYD; 

 Siartiau sy’n cymharu perfformiad a merched; 

mailto:GwynneJones@anglesey.gov.uk


 
Nodir bod y bwlch mewn perfformiad rhwng y disgyblion sy’n derbyn PYD yn gyffredinol 
yn llai o fwlch yn achos Ynys Môn nac ar gyfer Cymru gyfan ar gyfer y prif ddangosydd 
(DPC a TL2+) yng ngyfnod allweddol 2, Cyfnod allweddol 3 a chyfnod allweddol 4 ond 
nid ar gyfer y Cyfnod Sylfaen. Yn y Cyfnod Sylfaen mae’r disgyblion sy’n derbyn PYD 
ym Môn yn cyflawni’n uwch na’r disgyblion cyfatebol ar draws Cymru , ond mae’r 
disgyblion eraill yn cyflawni’n uwch fyth o’u cymharu â’r disgyblion eraill ar draws 
Cymru. Golyga hynny bod y bwlch rhwng y ddau grŵp yn fwy yn achos Ynys Môn nac 
ar gyfer Cymru. Mae pynciau a meysydd unigol lle mae’r bwlch yn llai yn achos Ynys 
Môn, ac eraill lle mae’r bwlch yn fwy. 
 
 
O ran perfformiad y bechgyn a’r merched, mae’r bwlch rhyngddynt yn llai yn Ynys Môn 
ar gyfer y prif ddangosydd yng Nghyfnod allweddol 3 a 4, ond nid felly ar gyfer y Cyfnod 
Sylfaen na Chyfnod Allweddol 2. Eto ymddengys mai un o’r rhesymau yw bod 
perfformiad y bechgyn a’r merched yn uchel yn Ynys Môn, ond bod y bwlch mewn 
perfformiad yn fwy na’r bwlch ar gyfer Cymru. 
 
 
Awdur:              Gwynne Jones                                                
Teitl Swydd:     Cyfarwyddwr Dysgu Gydol Oes 
Dyddiad:      11:4:2014 
 
 

ATODIAD 1-  Setiau Data Craidd Awdurdodau Lleol 

 
 
 
 
 
 
 
 
 
 
 
 
 
 
 
 
 
 
 
 
 



















 

 
 


